
USAIN
erle...

elorri zaarra loretan dago,
arkaitzetako
berpizte.*

BIZITZA ITXAROPEN DELAKO
landatzen ditut zuhaitzak.
Eta haritzak landatzen ditut
insignisak baino,
nekezagoak baitira
pinuak baino haritzak,
haurtzaro luzeagoa baitute
pinuek baino haritzek,
eta pinuek baino
gaztaro luzeagoa.
Itxaropenera ari dut jokoa
itxaropen haritzezkoz.
Eskuan dut esperantza
eta hor dago diot
eta ateratzen dut haritza
pinudiko itzal beltzetik
eta jartzen dut edozein
toki egokitan, zerura
edo gerora begira.
Bai, Jauna. bizitza
itxaropen delako
landatzen ditut haritzak
eta irakasten dut euskara
desesperantzaren morroi
direnen arrazoi
desesperantzazko
pinudi guztiak gorabehera.*

* Gandiaga, Bitoriano: Elorri, Ahotsik behartu gabe


